
           
                   ᑐᓴᕋᑦᓴᖅ 
 
 

ᑲᓇᑕᓕᒫᒥᐅᑦ ᑲᑎᒪᒋᐊᕐᓂᐊᖅᑐᑦ ᐅᖓᓯᑦᑐᒥ ᐃᓕᓐᓂᐊᖅᑐᓕᕆᓂᕐᒧᑦ ᐃᖃᓗᓐᓂ 
 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 22, 2006) – ᐃᓕᓐᓂᐊᕐᓂᓕᕆᔨᒃᑯᑦ ᑐᙵᓱᑦᑎᑦᓯᓛᖅᑐᑦ 
ᐊᕐᕌᒍᑕᒫᖅᓯᐅᑎᖓᓂᒃ ᖃᓪᓗᓈᓂ ᐅᑭᐅᖅᑕᖅᑐᒥᓗ ᐅᖓᓯᑦᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑐᔾᔨᖃᑎᒌᑦ (PTDEA) ᑲᑎᒪᓂᖏᓐᓂᒃ, ᓯᑎᐱᕆ 25-26, 2006 ᐃᖃᓗᓐᓂ. ᑲᑎᒪᓂᖅ 
ᑐᙵᓱᑦᑎᑦᓯᓂᐊᖅᑐᖅ ᑭᒡᒐᖅᑐᐃᔨᖏᓐᓂᒃ ᑲᓇᑕᓗᑦᑖᒦᖔᖅᑐᓂᒃ, ᑐᕌᒐᖃᕐᓗᑎᒃ ᐅᖓᓯᑦᑐᒥᒃ 
ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐱᕚᓪᓕᕈᑕᐅᒍᓐᓇᕐᓂᖏᓐᓂᒃ ᑲᓇᑕᒥ. 
 
“ᑲᑎᖃᑎᖃᕐᓂᖅ ᐅᖓᓯᑦᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᑕᕐᓂᒃ ᐊᓯᖏᓐᓂᒃ 
ᐊᕕᑦᑐᖅᓯᒪᕕᐅᔪᓃᖔᖅᑐᓂᒃ ᐋᖅᑭᑦᓱᐃᒍᑎᐅᒍᓐᓇᓂᐊᖅᑐᖅ ᑲᓲᒪᖃᑎᑦᓴᓂᒃ ᐃᑲᔪᕈᓐᓇᖅᑐᓂᒃ,” 
ᐅᖃᖅᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ ᐄᑐᐊᖅ ᐱᑯ. “ᐊᑐᕐᓗᒋᑦ ᐱᓕᕆᔾᔪᓯᒋᑦᓯᐊᓂᕐᐹᖏᑦ 
ᐃᑲᔪᕐᓂᖃᕐᓂᐊᖅᑐᖅ ᑐᕌᖅᐸᓪᓕᐊᓂᑦᑎᓐᓄᑦ ᓄᓇᕗᒻᒥᐅᑦ ᐊᓯᖏᓐᓂᒃ ᓇᓖᕌᕈᑎᖃᕈᓐᓇᕐᓂᖏᓐᓄᑦ 
ᐃᓕᓐᓂᐊᕈᑎᒃᓴᓂᒃ.” 
 
ᔪᐊᔾ ᓰᒪᓐᔅ ᑕᕝᕙᓂ ᐊᕐᕌᒍᒥ ᐅᖃᓕᒪᔨᐅᓂᐊᖅᑐᖅ. ᑲᓇᑕᒥ ᓯᕗᒃᑲᑕᖅᑎᐅᓂᖅᐹᖅ ᖃᐅᔨᒪᔨᑕᐅᓂᕐᒧᑦ 
ᖃᕆᓴᐅᔭᒃᑯᑦ ᐃᓕᓐᓂᐊᕈᑎᖃᕐᓂᕐᒧᑦ. ᑎᑎᕋᖅᓯᒪᔪᖅ ᑲᓲᒪᖃᑎᒌᓐᓂᕐᒧᑦ ᖃᕆᓴᐅᔭᒃᑯᑦ 
ᐃᓅᓯᖃᓕᖅᑎᓪᓗᒋᑦ, ᑭᒃᑯᑐᐃᓐᓇᐃᑦ ᐃᓕᓐᓂᐊᖃᑦᑕᕐᓂᖏᓐᓂᒃ ᐊᒻᒪᓗ ᐱᓕᕆᖃᑎᒌᖃᑦᑕᕐᓂᖏᓐᓂᒃ 
ᑕᕝᕙᓂᑦᓴᐃᓐᓈᖏᒃᑲᓗᐊᕐᓗᑎᒃ ᓄᓇᒥ. 
 
ᐅᖃᓕᒪᒋᐊᖅᑐᖃᑦᑕᓛᖅᑐᑦ ᓇᒥᑐᐃᓐᓇᕐᒥᐅᑦ ᑲᓇᑕᒥ ᖃᓄᕐᓕ ᓄᓇᖏᓐᓂ ᐱᓕᕆᐊᖃᖅᐸᒻᒪᖔᑕ 
ᐅᖓᓯᑦᑐᒥᒃ ᐃᓕᓐᓂᐊᖅᑐᓕᕆᓂᕐᒥᒃ. ᐅᖓᓯᑦᑐᒥᒃ ᐃᓕᓐᓂᐊᖅᑐᓕᕆᓂᖅ ᐊᐅᓚᑦᓯᓂᐅᔪᖅ 
ᐃᓕᓐᓂᐊᖅᑎᑦᓯᓗᑎᒃ ᐅᖓᓯᑦᑐᒦᑦᑐᓂᒃ ᐃᓕᓐᓂᐊᖅᑏᑦ ᓅᒋᐊᑐᙱᓪᓗᑎᒃ ᐊᒻᒪᓗ 
ᐃᓕᓐᓂᐊᕈᓐᓇᕐᓗᑎᒃ ᖃᖓᑐᐃᓐᓇᖅ. 
 
ᐱᓕᕆᕕᖓᑦ ᖃᐅᔨᒐᓱᐊᖅᑐᑦ ᐃᓕᓐᓂᐊᕈᑕᐅᒍᓐᓇᖅᑐᓂᒃ ᐅᖓᓯᑦᑐᒥᒃ ᐃᓕᓐᓂᐊᖅᑐᓕᕆᓂᒃᑯᑦ 
ᑭᒃᑯᑐᐃᓐᓇᕐᓄᑦ, ᐃᓕᓐᓂᐊᕐᕕᓐᓄᑦ ᐊᒻᒪᓗ ᐃᓕᓐᓂᐊᖅᑎᑦᓯᔨᓄᑦ. ᐱᔭᕇᖅᑕᐅᓂᐅᓴᓕᖅᑐᑦ 
ᓯᕗᓪᓕᖅᐹᒥ ᓄᓇᕗᒻᒥ ᓴᓇᔭᐅᓯᒪᔪᒥᒃ ᖃᐅᔨᓴᕈᑎᐅᓯᓐᓈᑦ ᐅᖓᓯᑦᑐᒥᒃ ᐃᓕᓐᓂᐊᕈᑎᑦᓴᒥᒃ. 
 
“ᐅᖓᓯᒌᑦᑑᑎᐅᓂᖏᓐᓄᑦ ᐊᒻᒪᓗ ᐊᑭᑐᓂᖓᓄᑦ ᐊᐅᓪᓚᖃᑦᑕᕐᓂᖅ ᓄᓇᕗᒻᒥ, ᐅᖓᓯᑦᑐᒥᒃ 
ᐃᓕᓐᓂᐊᖅᑐᓕᕆᓂᖅ ᐊᑑᑎᐅᒍᓐᓇᖅᑐᖅ ᐃᓕᓐᓂᐊᕈᒪᔪᓄᑦ ᐊᒻᒪᓗ ᐃᓕᓐᓂᐊᖅᑎᑦᓯᔨᓄᑦ 
ᐱᔪᓐᓇᕐᓂᖅᑖᖅᐸᓪᓕᐊᒍᓐᓇᖁᓪᓗᒋᑦ ᐊᐅᓪᓚᕆᐊᑐᙱᓪᓗᑎᒃ ᓄᓇᓕᒥᓐᓂᒃ,” ᐅᖃᖅᓯᒪᔪᖅ ᐱᑯ. 
 
ᐅᖃᓕᒪᒋᐊᖅᑐᕐᓂᖓ ᐅᖃᕆᐊᖅᑐᖁᔭᐅᓯᒪᔫᑉ ᐊᑐᐃᓐᓇᐅᓂᐊᖅᑐᖅ ᑕᕝᕙᓴᐃᓐᓇᖅ ᑕᑯᑦᓴᐅᓗᓂ 
ᖃᕆᓴᐅᔭᒃᑯᑦ. ᑐᑭᒧᐊᖅᑎᑦᓯᔨᖏᑦ PTDEA-ᑯᑦ ᑲᑎᒪᓂᖓᓂᒃ ᐊᑐᐃᓐᓇᐅᓂᐊᖅᑐᑦ 
ᑲᑎᖃᑎᖃᕈᓐᓇᕐᓗᑎᒃ ᐱᕙᓪᓕᐊᔪᓕᕆᔨᓂᒃ ᓇᒡᒐᔾᔭᐅᒥ, ᓯᑎᐱᕆ 25 4:30 ᐅᓐᓄᓴᒃᑯᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ:  ᐊᑕᐅᑦᓯᒃᑯᑦ ᑕᑯᑦᓴᐅᒍᓐᓇᖅᑐᓄᑦ ᑐᑭᓯᒋᐊᕐᕕᑦᓴᖅ: 
ᐆ ᐊᖅᐱᒃ      ᒍᐊᓐ ᕗᕌᖕᑕᓐ 
ᑐᓴᒐᒃᓴᓕᕆᔨᒃᑯᑦ     ᐃᓕᓐᓂᐊᕈᑎᑦᓴᓕᕆᔨᒃᑯᑦ  

